
«Satuhun tiñu chi ñivi cha tu cuni ñi quihvi ñi in cuenda ñivi chito xaan cha cua savaha 
ñi cuenda ndihi nu cuu chi 16 Alcaldía cha iyo ñuun Ñucohyo cuhva cha cua savaha ñi 
cuenda cuhva cha satiñu tiñu tichi cuiya 2025» 
 
Tichi chehe cua canihin tiñu chi 80 ñivi chito xaan(uhun uhun ñi cua ndoo in in Alcaldía) cha 
cua ndehe ñi ta cua tiso ñi cuenda a cua nanducu ñi cuhva cha cua cuu cuinu vaha ndihi tiñu 
cha ni cati tiñu cha cua savaha tiñu tichi cuiya 2025. 
 
Ndihi chehe iyo chi cha cua coo chi ñivi can: 
 

• Ñivi can iyo chi cha sacuaha ñi cha cuu ciencias sociales cha cahan chi cuhva cha iyo 
ñivi, físico-matemáticas cha cuu chi cha cua coto ñi tava ñi cuenta,. Iyo chi cha cua 
coto ñi cha cuu ingeniería, iyo chi cha cua coto ñi ndehe ñi ndaa cha cuu cha chini 
ñuhun ñivi ta ndaa cha ndacu ñivi, ta iyo chi cha coto tahan ñi cuhva cha cua savaha 
vaha ñi  cuenda cha cua cuinu ndihi cha ni cati tiñu cha cua savaha ñi, iyo chi cha cua 
coto ñi cuhva cha  cua savaha tiñu ta cua coso vaha ca in ñuun a un iyo in cuenda ñivi.  

• Iyo chi cha satiñu ñi cuenda cumi tiñu tichi in cuiya, a cha satiñu in tiñu ñuun ta queta 
vaha chi, ta savaha ñi cuenda a cuahan chinu cuhva cha ni tiso vaha tiñu in tiñu a 
cuhva cha cua quee chi. 

• Iyo chi cha cua coto ñi satiñu vii chi tuvi ñivi chi cha cua cahan in ñi cha vaha chi cha 
ndicha, ta iyo chi cha cua coto ñi canihin ñi in cha vaha, ta iyo chi cha cua coo vaha 
hora chi ñi cha cua cuhun ñi nidhi chaha nu cua ndatuhun tiñu cuenda in tiñu. 

 
Cumi tahan cha cua ndehe tiñu ta sa cua cuu ndoo in ñivi can: 
 

1. Cua taa ñi sivi ñi. Nu cua cunda yoo enero 16 ta nda 16  febrero cuiya 2025 nu cuu 
chi internet nu iyo página Plataforma Digital de Participación Ciudadana del Instituto 
chi nu cuu chi página Instituto Electoral de la Ciudad. 

2. Cua ndehe tiñu tutu ñi. Nu cua cunda yoo enero 18 ya nda 19  febrero cuiya 2025, 
ñivi chai yo cuenda Instituto Electoral cua ndehe ñi tutu ndihi ñivi cha cua cuhva cuenda 
chi. Tu ch aña iyo in cha ña cutuni ini tiñu cua sacoto tiñu chi ñivi can ta cua coo 48 
hora chi ñi cha cua tiso vaha ñi chi. Ta ndihi ñi ña cua que vaha tutu a ña chaha cuenda 
ñi ndihi ndihi cha chica tiñu, cua ndoo ihni ñi. 

3. Cua ndatuhun tiñu ñi. Nu cua cunda yoo enero 20 ta nda 21 febrero cuiya 2025, uvi 
tahan ñivi cha satiñu nu cuu chi Instituto can cua ndatuhun ñi, vati ni sacuinu ñi ndihi 
cha chica tiñu. Ta ndihi ñivi cha cua nihin ñi 80 puntu a cua nihin ñi cha sucu vihi ca 
cua quihvi sivi nu cua canihi tiñu chi ñivi cha cua cuiso tiñu, ta ñivi cha cua nihin  60 a 
80 cua cuatu nuun ñi. 

4. Cua ndehe tiñu yoo cua ndoo.  Nu cua cunda yoo febrero 26 cha cuu Comisión de 
Participación Ciudadana chi Capacitación IECM iti nuu ndihi ñivi cua canihin ñi uhun 
tahan ñivi, ta sa cua sacoto tiñu cuhva cha ni ndoo ñi ta ndaa Alcaldias cua ndoo ñi. 
 



Cua cuhva tiñu in tutu cha cuu constancia ta cua samani tiñu in cha cua samani tiñu 
chi ndihi ñivi cha ni sacuinu ndihi cuhva cha ni chica tiñu chi cha quihin cuenda tahan 
ñi ndihi cha ni sanahan tiñu chi ñi. 


